
Anwar, Erdogan dijangka 
bincang isu pulih Gaza
Presiden Turkiye 
bakal lawat 
Malaysia 
minggu depan

Ipoh: Pemulihan dan pembangu- 
nan semula Gaza antara perkara 
utama dijangka dibincangkan 
oleh Perdana Menteri, Datuk Seri 
Anwar Ibrahim dan Presiden 
Turkiye, Recep Tayyip Erdogan 
yang akan mengadakan lawatan 
ke Malaysia pada minggu depan.

Setiausaha Politik Kanan Per-

dana Menteri, Datuk 
Seri Shamsul Iskan- 
dar Md Akin, berkata 
kedua-dua figura itu 
antara pemimpin 
yang lantang menyua- 
rakan pandangan me- 
wakili dunia Islam, 
termasuk isu penin- 
dasan terhadap ra- 
kyat Palestin.

“Saya fikir ini wak- 
tu yang sangat pen- 
ting setelah Presiden 
Amerika Syarikat (AS) mengu- 
mumkan pelan (mengambil alih 
Semenanjung Gaza) yang pada 
saya langsung tidak masuk akal.

“Saya percaya pertemuan di 
antara kedua-dua pemimpin

Shamsul Iskandar

(Anwar dan Erdo­
gan) utama dan be- 
sar ini yang juga sa- 
habat lama, tentunya 
akan memberi kesan 
sangat signifikan 
terhadap ikhtiar ma- 
syarakat antara- 
bangsa bagi mencari 
jalan untuk menjaya- 
kan pembangunan 
semula Gaza,” kata- 
nya.

Beliau berkata de- 
mikian pada sidang media se- 
lepas mewakili Perdana Menteri 
untuk menyempurnakan peras- 
mian Majlis Peluncuran Skim 
Rumah Ibu di sini, semalam.

Pada 5 Februari lalu, Presiden

AS, Donald Trump membuat ke- 
nyataan AS ‘akan mengambil 
alih’ Semenanjung Gaza selepas 
menempatkan semula rakyat Pa­
lestin di tempat lain di bawah 
pelan pembangunan semula yang 
didakwa boleh mengubah enklaf 
itu menjadi the Riviera of the 
Middle East.

Namun, pejuang Palestin, Ha­
mas dan beberapa pemimpin du­
nia dilaporkan secara tegas me- 
nolak kenyataan Trump berhu- 
bung perkara itu, selain menyi- 
fatkan ia kekeliruan dan keja- 
hilan mendalam terhadap per- 
juangan Palestin serta rantau ini 
secara keseluruhan. BERNAMA


